
toutes chofes, de promettre 2o0. facrifices en fon hon-
neur; ce veu fait, le Sauuage qui auoit embarqué Pe-
tit Pré, I'vo de nos Frangois, le quitta pour me
prendre, veu mefme que Monfieur du Pleffis infiftoit
fort que cela fe fift. Et ainfi le Pere Brebeeuf, le
Pere Daniel, & vn ieune homme nommé le Baron,
furent acceptez de ces Barbares qui les portent en
leur pays dans des Canots d’efcorce. Reftoient le
Pere Dauoft, & cinq de nos Frangois, ne demandez
pas fi le Pere eftoit trifte: voyant partir fes compa-
gnons fans luy, & fans quafi rien porter des chofes
neceffaires pour leur vie, & pour leurs habits: De ve-
rité ils ont monftré qu’ils auoient vn grand cceur! car
le defir d’entrer dans le pays de la Croix, leur fit quit-
ter leur petit bagage, pour ne point chercher [331]
leurs Sauuages qui fe trouuoient mal, {e contentants
des ornements de 1'Autel, & fe confiant du refte en
la prouidence de noftre Seigneur, leur depart de trois
Riuieres fut {i precipité, qu’'ils ne peurent pas nous
refcrire: mais eftant arriuez au 16g Sault, & quelque
quatre vingts lieu€s de Kebec, & rencontrant des Hu-
rons qui defcendoient, ils nous enuoyerent quelques
lettres, dans I'vne defquelles le Pere Brebeeuf ayant
raconté les difficultez de fon embarquement, parle
ainfi: Ie prie V. R. de remercier, mais de bonne fa-
con Monfieur du Pleffis, auquel apres Dieu nous de-
uons grandement en noftre embarquement: car outre
les prefents qu'il a fait aux Sauuages, tant publics que
particuliers, & la Porcelaine qu’il a traittée, il a tenu
autant de confeils que nous auons defiré, il nous a four-
ny de viures au depart, & nous a honorez de plufieurs
coups de Canon; & le tout auec vn grand foing &
vn tefmoignage d’vne tres-particuliere affection.



